
Annotatsiya. Maqolada mavjud gidrotexnika inshootlarining gidroenergetik quvvatlaridan 

elektr energiyasini ishlab chiqarish maqsadida foydalanish boʻyicha bajarilgan tadqiqot ishlari 

natijalari keltirilgan. Jumladan, Qashqadaryo viloyatidagi Talimarjon suv omborining yillik 

gidroenergetik quvvati hisoblab chiqilib, undan foydalanish maqsadida quriladigan gidroelektr 

stansiyasining texnik – iqtisodiy parametrlari aniqlangan. Hisoblaar natijalari asosida qurilajak 

GESning asosiy iqtisodiy koʻrsatkichlari meʼyorlar chegarasidan chiqmasligi aniqlangan. 

Kalit soʻzlar: gidroelektr stansiya, suv sarfi, napor, quvvat, ishlab chiqarilgan energiya, suv 

ombori, yillik xarajatlar, xarajatlarni qoplash muddati 

 Аннотация. В статье приводятся результаты исследований по использованию 

гидроэнергетических мощностей существующих гидротехнических сооружений для 

выработки электроэнергии. В их числе, например, рассчитана годовая гидроэнергетическая 

мощность Талимарджонского водохранилища и определены технико-экономические 

параметры гидроэлектростанции, возводимой в нем с целью использования имеющегося 

потенциала для выработки электроэнергии. Результаты расчетов показали, что основные 

экономические показатели будущей ГЭС не выходят за рамки нормированных значений.  

Abstract. The article presents the results of studies on the use of hydroelectric capacities of 

existing hydraulic structures for electricity generation. Among them, for example, the annual 

hydroelectric capacity of the Talimarjon reservoir was calculated, and the technical and economic 

parameters of the hydroelectric power station being built in it for the purpose of using the existing 

potential for electricity generation were determined. The calculation results showed that the main 

economic indicators of the future hydroelectric power station do not go beyond the standardized 

values. 

Key words: hydroelectric power station, water flow, pressure, capacity, generated energy, 

reservoir, annual costs, payback period. 
 

Kirish 
 

Soʻnggi yillarda Respublikamizning iqtisodiyot tarmoqlarida va ijtimoiy sohasida energiya 

samaradorligini oshirish va qayta tiklanuvchi energiya manbalaridan foydalanishni kengaytirish 

boʻyicha keng koʻlamli ishlar amalga oshirilmoqda. Jumladan, Respublikamizda gidroenergetikani 

rivojlantirish, mavjud gidroenergetik quvvatlardan unumli foydalanishda ilgʻor, zamonaviy, har 

tomonlama asoslangan ilmiy-texnik yechimlarni joriy etishga katta eʼtibor berilmoqda [1]. 

Fikrimizning asosi sifatida  Oʻzbekiston Respublikasi Prezidentining 2023-yil 30-martdagi                       

PQ-104-sonli Qarorida gidroelektr stansiya (GES) larni loyihalash va qurish asosida Respublika 

energetika balansida gidroenergetik quvvatlarni oshirish ustuvor vazifalardan biri etib 

belgilanganligini keltirish mumkin. 

Shu asnoda Qarshi Bosh kanaliga qarashli inshootlarda ham elektr energiyasini ishlab chiqish 

uchun talaygina gidroenergetik quvvatlar mavjud boʻlib, ulardan samarali foydalanishni yoʻlga 

qoʻyish yuqorida zikr etilgan ustuvor vazifalarni bajarish uchun xizmat qiladi. 

Masalaning qo‘yilishi va tadqiqot usuli 

Talimarjon suv ombori boʻlib, uning loyihaviy suv sigʻimi 1500 mln. m3 boʻlib, unga har yili 

1000....1300 mln. m3 suv yigʻiladi (1–rasm). Uning suv chiqarish inshooti orqali QBKning ishchi 

qismiga 3,5...4,5 oy mobaynida maksimum 360 m3/s  sarf bilan suv chiqariladi. Maksimal napor 25 

metr, ishchi napor 10...20 metrga teng.  

 
1 - rasm. Talimarjon suv ombori sxemasi 

1 – Qarshi Bosh kanali; 2 – 6 - nasos stansiyasi; 3 – suv keltirish kanali; 4 – omborni suv bilan 

toʻldiruvchi 7 - nasos stansiyasi;   5 – bosh toʻgʻon; 6 –  Talimarjon suv ombori havzasi;  

7 – aylanma kanal; 8 – suv chiqarish inshooti (taklif etilgan GES joyi; 9 – QBKning ishchi qismi. 

Suv chiqarish inshooti uzunligi 240 metr, koʻndalang kesimi toʻgʻri toʻrt burchakli,  oʻlchamlari 

4x6 metr  boʻlgan  5 ta temir beton suv oʻtkazgichdan iborat (2-rasm). Suv chiqarish inshooti suv 

sarfini boshqarish imkonini beradigan ikkita suv darvozalari bilan jihozlangan. Suv darvozalari 

minorali silindr shaklidagi shaxtada oʻrnatilgan boʻlib, ularni koʻtarib-tushirish mexanizmlari 

shaxtaning yuqori qismida joylashgan. Suv oʻtkazgichlarning konstruksiyasi ularda gorizontal 

kapsulali oʻqiy gidroturbinalarini oʻrnatish imkonini beradi.   

 
2 – rasm.   Talimardjon suv omborining suv chiqarish inshooti: 

1 – suv ombori; 2 – toʻgʻon; 3 – suv oʻtkazgichlar; 4 – shaxta; 5 – suv darvozalari;  

6 – suv olib ketish inshooti. 

Sentabr oyidan may oyigacha suv omboriga suv toʻplash ishlari amalga oshirilishi munosabati 

bilan suv chiqarish inshooti ishlamaydi. May oyidan boshlab suv chiqarish inshootidan Qarshi Bosh 

kanaliga suv berila boshlaydi. Bunda suv sarfi belgilangan grafikka qarab belgilanadi.  

Tadqiqot natijalari va ularning muhokamasi 

Agar suv chiqarish inshootiga unga mos keluvchi gidroelektr stansiyasi oʻrnatilsa (bu masalani 

texnik jihatdan amalga oshirish jahon gidroenergetikasi tajribasi tomonidan asoslangan) suv chiqarish 

inshootining ish rejimiga hech qanday taʼsir qilmasdan har yili maʼlum miqdordagi elektr 

energiyasini ishlab chiqish imkoni toʻgʻiladi. Ushbu energiya qiymatini suv ombori hajmi V1 dan V2  

ga GES orqali suvning chiqarilishi hisobiga kamayganda quyidagi tenglama yordamida hisoblash 

mumkin.  

ЭGES(𝑡) = ЭGES(𝑉 ) = 𝑘 ∫ 𝑁GES(𝑡)𝑑𝑡 = 𝑘1 ∫ 𝐻𝐺𝐸𝑆(𝑉)𝑑𝑉
𝑉1

𝑉2

𝑡2

𝑡1
                  (1) 

bunda, Nges(V) – GESning  V hajmiga mos keluvchi napori, Nges=f(V) grafigi boʻyicha aniqlanadi, 

xuddi shuningdek dV = V1 – V2 , k = ηges/367 

Yuqorida keltirilgan tenglama yordamida bajarilgan hisoblar natijalari bir yilda 27-54,5 mln. 

kVt∙chas elektr energiyasini ishlab chiqarish mumkinligini koʻrsatdi. Ushbu energiya miqdori Qarshi 

Bosh kanali 7-nasos stansiyasining taxminan 45-60 % elektr energiyasi isteʼmolini tashkil etadi. 

Taklif etilayotgan inshootning iqtisodiy samaradorligini aniqlash uchun mazkur sohada koʻp 

qoʻllaniladigan yillik hisobiy xarajatlarni aniqlash usulidan foydalanmiz. Bu xarajatlar summasi 

quyidagicha aniqlanadi 

∑RZGES = RZEKS  + λ ∙KGES                                    (2) 

bunda  RZEKS – ekspluatatsiya xarajatlari,  λ – kreditni qoplash koeffitsiyenti (diskont koeffitsiyenti), 

λ=0,07...0,15; KGES  - GES qurilishiga sarf boʻladigan kapital xarajatlar. 

KGES qiymati quyidagicha tartibda solishtirma parametrlar asosida olinadi.  

KGES= kGES ∙ NGES                                            (3) 

bunda NGES – GESning oʻrtacha quvvati, bu qiymatni quyidagi tarzda aniqlaymiz  

NGES =Eoʻr /T=40,0/123∙24=13 550 kVt                 (4) 

T – GESning ishlash vaqti, 3-rasmdagi grafik orqali aniqlanadi.  

kGES=1870 dollar/kVt  - jahonda qurilayotgan GESlardagi oʻrtacha solishtirma narx qiymati [2]. 

Mazkur GES tayyor obyektga qurilayotganligi uchun uning kapital qiymati yangi GESlarga 

nisbatan ancha oz boʻladi. Dunyo mamlakatlarida tayyor gidrotexnik inshootlarda qurilayotgan 

GESlarda kapital mablagʻlar “Allis-Chalmers” firmasining maʼlumotlariga koʻra 40...70 % arzon 

boʻladi [3]. Shuni hisobga olib KGES qiymatini quyidagicha aniqlaymiz. 

KGES= 0,30∙kGES∙ NGES = 0,3∙1 870∙13 550 = 7 601 550 $. 

RZEKS qiymati quyidagi tartibda aniqlanadi 

RZEKS = keks∙KGES = 0,025∙7 601 550  =  190 000 $. 

keks  - ekspluatatsiya xarajatlarining solishtirma qiymati [1] boʻyicha KGES ning 2,5 % iga teng boʻladi. 

Demak (2) boʻyicha hisobiy xarajatlarning umumiy summasi 

∑RZGES = 190 000+0,1∙7 601 550 = 950 155 $ 

Ishlab chiqarilgan elektr energiyasining (1) tenglama boʻyicha hisoblangan miqdorini oʻrtacha 

Eoʻr = 40 mln. kVt∙soatga teng qabul qilsak ishlab chiqarilgan energiyaning hozirgi kundagi tarifi 

narxi S quyidagiga teng 

S= Eoʻr·v =40·0,05= 2 000 000 $ 

bunda v –GESda ishlab chiqarilgan 1 kVt·soat elektr energiya narxi [4]. 

 
3 - rasm. Talimarjon suv omborining ish rejimi grafigi. 

 

Sarflangan xarajatlarning qoplash muddatini quyidagicha aniqlaymiz 

Tqop. = KGES/(S - ∑RZGES) =7 601 550/(2 000 000 – 950 155)=7,24 yil 

Ishlab chiqarilgan elektr energiyasining (1) tenglama boʻyicha hisoblangan miqdorini oʻrtacha 

Eoʻr = 40 mln. kVt∙soatga teng qabul qilsak, unda uning tannarxi quyidagicha aniqlanadi. 

a = ∑RZGES /Eoʻr= 950 155 /40 000 000 = 0,024 $/kVt∙soat 

Hozirgi paytda qurilayotgan GESlar eng yaxshi loyihalarining qoplash muddatlari  

8...10-yil, elektr energiyasining tannarxi esa 0,04...0,07 $/kVt·chas ni tashkil etadi [4]. Demak taklif 

etilayotgan GES loyihasini bemalol samara beradigan loyiha sifatida qabul qilish mumkin. 

Ushbu loyihaning samaradorligi masalasi boshqa GESlar, masalan, Xitoyda, Turkiyada, sharqiy 

Yevropada qurilgan GESlar texnik – iqtisodiy ko‘rsatkichlari bilan taqqoslanganda, ushbu 

ko‘rsatkichlarga mos kelishi aniqlandi [5,6,7,8,9,10].  
 

Xulosalar 
 

1. Bajarilgan hisoblar yordamida Talimarjon suv omborining yillik gidro-energetik quvvati                         

27-54,5 mln. kVt∙soat elektr energiyasini ishlab chiqarish imkoniyatini berishi mumkinligi aniqlandi. 

2. Talimarjon suv omborida quriladigan GESda ishlab chiqariladigan elektr energiyasi tannarxi 0,024 

$/kVt·soatni, xarajatlarni qoplash muddati esa 7,24 yilni tashkil etadi. 

